
Жәйрем-Атасу арнайы экономикалық аймағы туралы

					
			Күшін жойған
			
			
		
					
Қазақстан Республикасы Президентiнiң Жарлығы 1996 жылғы 14 қараша N 3219. Күшi жойылды - Қазақстан Республикасы Президентiнiң 1999.03.31. N 104 жарлығымен.~U990104




          "Қазақстан Республикасындағы арнайы экономикалық аймақтар
туралы" Қазақстан Республикасы Президентiнiң 1996 жылғы 26 қаңтардағы
N 2823  
 Z962823_ 
  Заң күшi бар Жарлығына сәйкес қаулы етемiн:




          1. Жезқазған облысының аймағында 2007 жылға дейiнгi кезеңге





Жәйрем-Атасу арнайы экономикалық аймағы құрылсын.
     2. Жәйрем-Атасу арнайы экономикалық аймағы туралы Ереже (қос
берiлiп отыр) бекiтiлсiн.
     3. Жәйрем-Атасу арнайы экономикалық аймағының Әкiмшiлiк кеңесiне
таратылатын Жәйрем-Атасу еркiн экономикалық аймағын Әкiмшiлiк
кеңесiнiң мүлiгi мен iстерiн басқару жөнiндегi өкiлеттiктерi
берiлсiн.
     4. Осы Жарлық жарияланған күнiнен бастап күшiне енедi.

     Қазақстан Республикасының
             Президентi 
     
                                       Қазақстан Республикасы
                                           Президентiнiң
                                      1996 жылғы 14 қарашадағы
                                          N 3219 Жарлығымен
                                           Бекiтiлген

            Жәйрем-Атасу арнайы экономикалық аймағы туралы
                                ЕРЕЖЕ 







          Осы Ереже "Қазақстан Республикасындағы арнай экономикалық аймақтар 
туралы" Қазақстан Республикасы Президентiнiң 1996 жылғы 26 қаңтардағы 
N 2823 Заң күшi бар Жарлығы талаптарының негiзiнде әзiрлендi. Жәйрем-Атасу 
арнайы экономикалық аймағының аумағында шаруашылық қызметiн жүзеге 
асырудың құқықтық және экономикалық негiздерiн. Жәйрем-Атасу арнайы 
экономикалық аймағын Әкiмшiлiк кеңесiнiң өкiлеттiгiн айқындайды, оның 
аумағында тiркелген және (немесе) қызмет атқаратын меншiктiң барлық 
нысанындағы ұйымдарға, сондай-ақ жеке кәсiпкерлерге қолданылады.








          I. ЖАЛПЫ ЕРЕЖЕЛЕР








          1. Жәйрем-Атасу арнайы экономикалық аймағы (бұдан әрi Жәйрем-Атасу 
АЭА) Жезқазған облысында орналасқан, оған алаңы 959 ш.км. - Қаражал 
қаласының, 686 ш.км. - Жәйрем поселкесiнiң, 1 ш.км. Шалғы поселкесiнiң 
аумағы, сондай-ақ Жезқазқан облысының алаңы 11016 ш.км. босалқы жерлерi 
кiрдеi. Жәйрем-Атасу АЭА-ның жалпы алаңы 12662 ш.км құрайды.




          Жәйрем-Атасу АЭА-ның аумағы Қазақстан Республикасы аумағының
ажырамас бөлiгi болып табылады.




          2. Жәйрем-Атасу АЭА:




          аумағында табиғат ресурстарын ұтымды кешендi игеру негiзiнде
аймақты жеделдете дамыту;




          инвестицияларды тарту және шаруашылық жүргiзудiң осы заманғы
әдiстерiн, озық технологияларды пайдалану;




          кәсiпкерлiк қызметтi жандандыру;




          экспортқа бағдарланған тиiмдiлiгi жоғары өндiрiстер құру;




          өнiмнiң жаңа түрлерiн шығаруды игеру;




          Жәйрем-Атасу АЭА мен Қазақстан Республикасының экономикасын
әлемдiк шаруашылық байланыстар жүйесiне жоспарлы түрде енгiзу,
сондай-ақ әлеуметтiк даму проблемаларын шешу мақсатында құрылды.




          3. Жәйрем-Атасу АЭА аумағында ерекше құқықтық режим 2007 жылға
дейiнгi кезеңге белгiленедi. Құқықтық режимнiң ерекшелiктерi
Жәйрем-Атасу АЭА-ның қаржы қорын қалыптастыруға, оның аумағында
айрықша салықтық және кедендiк реттеудi белгiлеуге саяды.




          Жәйрем-Атасу АЭА-ның аумағы шекараларының өзгеруiн қоса алғанда,
оның құқықтық режимi өзгерген немесе ол мерзiмiнен бұрын таратылған
жағдайда, оның аумағында инвестициялық қызметтi жүзеге асыратын
шаруашылық жүргiзушi субъектiлерге Жәйрем-Атасу АЭА-ның құрылған
мерзiмi бiткенше, бiрақ он жылдан аспайтын уақытқа инвестицияларды
салу сәтiне сай келетiн шарттармен осындай қызметтi жалғастыру
құқығына кепiлдiк берiледi. Бұл мерзiм АЭА-ның құқықтық режимiнiң
күшi жойылған немесе өзгертiлген күннен бастап есептеледi.




          4. Қазақстан Республикасы Жәйрем-Атасу АЭА аумағында iс-қимыл
жасаушы Қазақстан Республикасының азаматтары мен шет ел
азаматтарының, барлық шаруашылық жүргiзушi субъектiлердiң құқықтары
мен заңды мүдделерiн сақтауға кепiлдiк бередi.








          II. ЖӘЙРЕМ-АТАСУ АЭА-НЫҢ БАСҚАРУ ОРГАНДАРЫ








          5. Жәйрем-Атасу АЭА-да басқару функциясын Әкiмшiлiк кеңес жүзеге
асырады. Кеңестi республикалық және жергiлiктi мемлекеттiк
органдардың, оның аумағында тiркелген және (немесе) қызмет атқаратын
заңды тұлғалардың өкiлдерiнен оның төрағасы құрады.




          Әкiмшiлiк кеңес Қазақстан Республикасы Конституциясының,
"Қазақстан Республикасындағы арнайы экономикалық аймақтар туралы"
Қазақстан Республикасы Президентiнiң Заң күшi бар Жарлығының,
республиканың өзге де заңдарының және осы Ереженiң негiзiнде iс-қимыл
жасайды.




          Егер Қазақстан Республикасы бекiткен халықаралық шартта осы
Ережедегiден өзгеше тәртiп белгiленген болса, онда халықаралық
шарттың тәртiбi қолданылады.




          Жәйрем-Атасу АЭА-ның әкiмшiлiк кеңесi заңды тұлға болып табылады.




          6. Әкiмшiлiк кеңестiң төрағасын Қазақстан Республикасының
Президентi қызметке тағайындайды және қызметтен босатады.




          7. Жәйрем-Атасу АЭА Әкiмшiлiк кеңесiнiң төрағасы:




          Әкiмшiлiк кеңестi басқарады, оның жұмысына басшылық етедi;




          Жәйрем-Атасу АЭА-ның басқару құрылымы мен схемасына сәйкес
Әкiмшiлiк кеңестiң штатын және оның құрылымдық бөлiмшелерiн
қалыптастырады;




          Әкiмшiлiк кеңестiң шешiмдерiне қол қояды, өкiмдер шығарады;




          мемлекеттiк органдармен, меншiк нысанына қарамастан ұйымдармен,
соның iшiнде шет ел ұйымдарымен, әрi жеке тұлғалармен өзара
қарым-қатынаста Әкiмшiлiк кеңестiң атынан iс-қимыл жасайды;




          Әкiмшiлiк кеңестiң мүлкi мен ақшалай қаражатына иелiк етедi;




          Қазақстан Республикасының заңдарында көзделген өзге де
мiндеттердi атқарады.








          III. ӘКIМШIЛIК КЕҢЕСТIҢ ӨКIЛЕТТIКТЕРI








          8. Жәйрем-Атасу АЭА-ның Әкiмшiлiк кеңесi:




          мемлекеттiк органдарда, сондай-ақ меншiк нысанына қарамастан
ұйымдармен және жеке тұлғалармен өзара қарым-қатынаста Жәйрем-Атасу
АЭА-ның мүдделерiн бiлдiредi;




          Жәйрем-Атасу АЭА-ның даму бағдарламасын әзiрлейдi және оны
жүзеге асырады;




          Жәйрем-Атасу АЭА-ның басқару құрылымы мен схемасын айқындайды;




          Жәйрем-Атасу АЭА-ның қаржы қорын қалыптастырады, осы қор
қаражатын пайдалану бағытын айқындайды;




          Жәйрем-Атасу АЭА-ның дамуы және оны құрғандағы мақсатқа жету
үшiн отандық және шетелдiк инвестициялар мен кредит қаражатын тартуды
жүзеге асырады; Жәйрем-Атасу АЭА-ның аумағында қызметiн жүзеге
асырушы шаруашылық жүргiзушi субъектiлердiң мемлекеттiк органдармен
өзара қарым-қатынасын реттеуге жәрдемдеседi;




          Жәйрем-Атасу АЭА-ның мүддесi үшiн қажеттi ғылыми зерттеулер
жүргiзуге жағдай жасайды;




          Жәйрем-Атасу АЭА-ның құқықтық режимiн өзгерту туралы Қазақстан
Республикасының Үкiметiне ұсыныстар енгiзедi;




          өз құзыретiнiң шегiнде Жәйрем-Атасу АЭА-ның жұмысын реттейтiн
нормативтiк актiлер әзiрлеп, шығарады, олардың iске асырылуын
қамтамасыз етедi;




          аймақтан тысқары жерлерде Жәйрем-Атасу АЭА-ның Әкiмшiлiк
кеңесiнiң өкiлдiктерi мен филиалдарын ашу туралы шешiмдер қабылдайды;




          жердi пайдалану, Жәйрем-Атасу АЭА-ның аумағында орналасқан үйлер
мен ғимараттарды жалдау, сондай-ақ инфрақұрылым объектiлерiн
жеңiлдiкпен пайдалану мәселелерi жөнiнде шешiмдер қабылдайды;




          заңды тұлғаларды мемлекеттiк тiркеудi жүзеге асыратын әрi
Жәйрем-Атасу АЭА-ның аумағына келу және оның аумағынан кету жөнiнде
рұқсат беру функцияларын атқаратын органдардың қызметi үшiн қажеттi
жағдайлар жасайды;




          Жәйрем-Атасу АЭА-ның аумағында өз қызметiн жүзеге асырушы
шаруашылық жүргiзушi субъектiлерге есептiк тiркеу жүргiзедi;




          Қазақстан Республикасының заңдарында және осы Ережеде көзделген
өзге де өкiлеттiктердi жүзеге асырады.




          Жәйрем-Атасу АЭА Әкiмшiлiк кеңесiнiң шешiмдерi оның аумағында
барлық заңды және жеке тұлғалардың орындауы үшiн мiндеттi.








          IV. ШАРУАШЫЛЫҚ ЖӘНЕ ӨЗГЕ ҚЫЗМЕТТIҢ ЕРЕКШЕЛIКТЕРI








          9. Жәйрем-Атасу АЭА аумағында жер қатынастарын реттеу Қазақстан
Республикасының заңдарына сәйкес жүзеге асырылады. Әкiмшiлiк кеңестiң
iздестiру жұмыстарын жүргiзу үшiн, коммерциялық мақсаттарда кең
таралған пайдалы қазбаларды өндiру үшiн жер учаскелерiн беруге құқығы
бар.




          Барлық шаруашылық жүргiзушi субъектiлердiң, сонымен бiрге шетел
инвесторларының Жәйрем-Атасу АЭА аумағында табиғат ресурстарын iздеу,
барлау және пайдалану құқығын алуға қол жеткiзуiне бiрдей кепiлдiк
берiледi.




          10. Пайдалы қазбалардың кен орындарын игеруге және минералды
шикiзат өндiруге байланысты Жәйрем-Атасу АЭА аумағындағы шаруашылық
қызмет "Жер қойнауы және жер қойнауын пайдалану туралы" Қазақстан
Республикасы Президентiнiң Заң күшi бар Жарлығына сәйкес жүзеге
асырылады. Жәйрем-Атасу АЭА аумағындағы өнеркәсiптiң түрлi өндiрушi
салаларында өз қызметiн жүзеге асыратын жер қойнауын
пайдаланушылардың төлемдерi мен салықтары оның қаржы қорына түседi.




          11. Заңды және жеке тұлғалардың жобалық және құрылыс қызметi,
сондай-ақ құрылыс өнiмiнiң сапасына сәулетшiлiк-құрылыс бақылауын
жүргiзу Қазақстан Республикасының заңдарына сәйкес жүзеге асырылады.




          12. Жәйрем-Атасу АЭА аумағында шаруашылық жүргiзушi субъектiлер
жүзеге асыратын қызметтi лицензиялау Қазақстан Республикасының
заңдарына сәйкес жүргiзiледi.




          Әкiмшiлiк кеңесi Жер қойнауын пайдаланушылар уәкiлдi мемлекеттiк
органдармен Жәйрем-Атасу АЭА аумағында жер қойнауын пайдалану
құқығына лицензиялар беруге және контрактiлер жасасуға байланысты
мәселелердi шешу үшiн жүргiзетiн келiссөздерге қатысады.




          13. Жәйрем-Атасу АЭА аумағында шаруашылық қызмет мемлекеттiк
экологиялық сараптамадан оңды қорытынды алған жобаларға немесе
ресурстық негiздемелерге және солардың негiзiнде құзыреттi
органдардың табиғатты арнайы пайдалануға берген рұқсаттарына сәйкес
жүзеге асырылады.




          Шаруашылық жүргiзушi субъектiлер жер қойнауын, жердi,
атмосфералық ауаны, суды және айналадағы табиғаты ортаны басқа да
объектiлерiн қорғау жөнiндегi нормалары мен тәртiбiн, зиянды
заттардың, радиацияның, тербелiстiң, шудың және басқалардың жол
берiлген шектi деңгейiн белгiлейтiн Қазақстан Республикасының заң
және басқа нормативтiк құқық актiлерiн сақтауға мiндеттi.




          Жәйрем-Атасу АЭА-ның әкiмшiлiк кеңесi белгiленген тәртiпке
сәйкес табиғатты арнайы пайдалануды ұйымдастырады.








          V. ЖӘЙРЕМ-АТАСУ АЭА-ның АУМАҒЫНДА ЗАҢДЫ ТҰЛҒАЛАРДЫ ТIРКЕУ








          14. Жәйрем-Атасу АЭА аумағында құрылатын заңды тұлғаларды
мемлекеттiк тiркеу, сондай-ақ олардың филиалдары мен өкiлдiктерiн
есептiк тiркеу Қазақстан Республикасының заң актiлерiнде белгiленген
тәртiппен жүзеге асырылады.








          VI. ЖӘЙРЕМ-АТАСУ АЭА-ның ВАЛЮТАЛЫҚ ЖӘНЕ ҚАРЖЫ-КРЕДИТТIК ТЕТIКТЕРI








          15. Шетелдiк инвестициялардың кез келген нысандары мен соларға
байланысты Қазақстан Республикасының қолданылып жүрген заңдарымен
тыйым салынбаған қызмет, Жәйрем-Атасу АЭА аумағында осындай кездерде
Қазақстан Республикасының жеке немесе заңды тұлғаларына берiлетiннен
кем түспейтiн қолайлы жағдайда жүзеге асырылады.




          Жәйрем-Атасу АЭА аумағында, сондай-ақ одан тыс жерлерде
тiркелген шаруашылық жүргiзушi, соның iшiнде шетелдiк субъектiлер
Жәйрем-Атасу АЭА аумағында инвестициялық қызметтi бiрлесiп те,
сондай-ақ дербес те жүзеге асыра алады. Шетелдiк инвестициялар
Қазақстан Республикасының заңдарында осындай инвестициялар үшiн тыйым
салынбаған кез келген объектiлерге және қызмет түрлерiне салынуы
мүмкiн.




          Әкiмшiлiк кеңес Жәйрем-Атасу АЭА аумағында Қазақстан
Республикасының заңдарында шетелдiк инвестициялар үшiн белгiленген
құқықтық режимнiң жүзеге асырылуына жәрдемдеседi, инвесторлармен
халықаралық құқықтық акт шеңберiнде ынтымақтастық жасайды.




          16. Жәйрем-Атасу АЭА-ның Әкiмшiлiк кеңесi өзiнiң қаржы-бюджет
және кредит-ақша саясатын дербес айқындайды, Қазақстан
Республикасының қарыздары бойынша жауап бермейдi.




          17. Жәйрем-Атасу АЭА қаржы қорының кiрiсiне қолданылып жүрген
заңдарда көзделген арнайы қорларға жасалатын төлемдерден басқа,
Жәйрем-Атасу АЭА аумағында салық төлеушiлер ретiнде тiркелген заңды
және жеке тұлғалар төлейтiн жалпы мемлекеттiк және жергiлiктi
салықтар, алымдар мен басқа да мiндеттi төлемдер есептеледi.




          Әкiмшiлiк кеңес қаржы қоры қаражатының теңгермелi қалыптасуы мен
пайдаланылуы үшiн жауап бередi, түскен кiрiстер шегiнде республикалық
бюджетте бекiтiлетiн нормалар бойынша шығыстарды жүзеге асырады.




          18. Жәйрем-Атасу АЭА қаржы қорының Жезқазған облысының
бюджетiмен өзара қарым-қатынасы оның 2007 жылға дейiнгi кезеңге
арналған даму бағдарламасының орындалуын қамтамасыз ететiн
Жәйрем-Атасу АЭА-ның қаржы қорына келiп түскен қаражаттың жалпы
сомасынан жасалатын аударымдардың ұзақ мерзiмдi тұрақты нормативтерi
арқылы айқындалады. 1997 жылға - 10%, 1998 жылға - 20%, 1999 жылға -
30% және 2000 жылға - 40% мөлшерiнде аударымдар жасау нормативтерi
белгiленедi.




          Жәйрем-Атасу АЭА-ның қызмет ету мерзiмiнiң кейiнгi жылдарына
жасалатын аударымдар нормативтерi Қазақстан Республикасы
Президентiнiң Жарлығымен белгiленедi.




          Нормативтер Жәйрем-Атасу АЭА-ның өткен жылғы қызметiнiң
қорытындылары ескерiле отырып, Қазақстан Республикасы Президентiнiң
Жарлығымен өзгертiлуi мүмкiн.




          Жоғары тұрған бюджетке аударымдар ай сайын, есеп беру кезеңiнен
кейiнгi айдың 10-нан кешiктiрiлмей жасалады.




          19. Жәйрем-Атасу АЭА Әкiмшiлiк кеңесi нысаналы қаржы қорларын,
соның iшiнде Жәйрем-Атасу АЭА экономикалық және даму қорын, халықты
әлеуметтiк қорғау қорын құрып, сондай-ақ оларды қаржы қорының бос
қаражатының, аударымдар мен салықтық сипаты жоқ алымдардың есебiнен
жасақтау көздерiн айқындай алады.




          Жәйрем-Атасу АЭА қаржы қорлары, сондай-ақ займдардың, қаржы
кредиттерiнiң, азаматтар мен ұйымдардың ерiктi жарналары,
саудаластықтар мен өзге де коммерциялық iс-шаралар өткiзу, Қазақстан
Республикасының заңдары мен Әкiмшiлiк кеңесi жасасқан шаруашылық
шарттарын бұзғаны үшiн салынатын айыппұлдар сомасы жалдау төлемдерi
мен басқа да түсiмдердiң есебiнен толықтырыла алады.




          Жәйрем-Атасу АЭА нысаналы қаржы қорларының қаражаты Қазақстан
Республикасының заңдарында белгiленген тәртiппен бюджеттен тыс
шоттарда жинақталады. Нысаналы қаржы қорларының қаражатына иелiк
етушi Жәйрем-Атасу АЭА Әкiмшiлiк кеңесiнiң төрағасы болып табылады.




          20. Жәйрем-Атасу АЭА экономикалық және әлеуметтiк даму қорының
қаражаты Жәйрем-Атасу АЭА-ның даму бағдарламасында көзделген
iс-шараларды қаржыландыруға; халық тұтынатын тауарларды өндiру
жөнiндегi қуаттарды құру мен кеңейтуге және халыққа қызмет көрсетуге;
кадрларды даярлауға және Жәйрем-Атасу АЭА-ның жұмыс iстеуi мен
дамуына байланысты басқа да мақсаттарға жұмсалады.




          21. Жәйрем-Атасу АЭА аумағындағы банк қызметi Қазақстан
Республикасының банк заңдарына сәйкес жүзеге асырылады.




          22. Жәйрем-Атасу АЭА iшкi рыногында негiзiнен Қазақстан
Республикасының ұлттық валютасы айналыста болады. Шетел валютасын
пайдалану Қазақстан Республикасының қолданылып жүрген заңдарына
сәйкес жүргiзiледi.








          VII. САЛЫҚ САЛУ








          23. Жәйрем-Атасу АЭА аумағында Қазақстан Республикасының
бiрыңғай салық жүйесiне кiретiн салық қызметi жұмыс iстейдi.




          Жәйрем-Атасу АЭА аумағында салық салу Қазақстан Республикасының
салық заңдарына сәйкес жүзеге асырылады.




          24. Арнайы экономикалық аймақ аумағында тiркелген шаруашылық
жүргiзушi субъектiлерге Қазақстан Республикасының салық заңдарына
сәйкес салық салудың жеңiлдiктi режимi қолданылады.








          VIII. КЕДЕН РЕЖИМIНIҢ НЕГIЗДЕРI








          25. Жәйрем-Атасу АЭА аумағы Қазақстан Республикасының кеден
аумағынан тыс тұрған аумақ ретiнде қаралады, онда еркiн кеден аймағы
режимi жұмыс iстейдi.




          Қазақстан Республикасының кеден органдарының Жәйрем-Атасу АЭА
аумағында кеден бақылауын жүзеге асыруы үшiн Жәйрем-Атасу кеденi
жұмыс iстейдi.




          Жәйрем-Атасу кеденiнiң қызметi "Қазақстан Республикасындағы
кеден iсi туралы" және "Қазақстан Республикасындағы арнайы
экономикалық аймақтар туралы" Қазақстан Республикасы Президентiнiң
Заң күшi бар Жарлықтарымен, осы Ережемен, сондай-ақ Жәйрем-Атасу
кеденi туралы ережемен реттеледi. Жәйрем-Атасу кеденiнiң қызметi
Жәйрем-Атасу АЭА қаржы қорының қаражатынан қаржыландырылады.




          26. Жәйрем-Атасу АЭА аумағына әкелiнетiн жабдықтар, шикiзат,
материалдар, сондай-ақ өндiрiстiк операцияларды орындауға қажеттi
басқа да тауарлар кеден iсi жөнiндегi Қазақстан Республикасының
нормативтiк құқықтық актiлерiнде айқындалған тәртiппен кеден бажы мен
салықтарын алудан және экономикалық саясат шараларын қолданудан
босатылады.




          27. Толығымен Жәйрем-Атасу АЭА аумағында өндiрiлген немесе
Қазақстан Республикасының кеден заңдарымен белгiленген өлшемдерге
сәйкес жеткiлiктi түрде өңделген тауарлар оларды Қазақстан
Республикасынан тыс жерлерге экспорттау кезiнде кеден бажы мен
экономикалық саясат шараларын қолданудан босатылады.




          28. Тауарлар Жәйрем-Атасу АЭА аумағынан Қазақстан
Республикасының кеден аумағына әкетiлген кезде және тауарлар
Жәйрем-Атасу АЭА аумағынан Қазақстан Республикасынан тыс жерлерге
әкетiлген кезiнде кеден бажы мен салық алынады және тауарлардың шығу
тегiне қарай экономикалық саясат шаралары қолданылады.




          Тауарлар Жәйрем-Атасу АЭА аумағынан Қазақстан Республикасының
кеден аумағына әкелiнген кезде Кеден одағына қатысушы мемлекеттердiң
тауарларынан, белгiленген нысандағы тауардың шығу тегi туралы
сертификаты бар болса, сондай-ақ толығымен Жәйрем-Атасу АЭА аумағында
өндiрiлген немесе Қазақстан Республикасының кеден iсi жөнiндегi
заңдарымен белгiленген өлшемдерге сәйкес жеткiлiктi түрде өңделген
тауарлардан кеден бажы алынбайды.




          29. Жәйрем-Атасу АЭА аумағына әкелiнетiн және Қазақстан
Республикасынан тыс жерлерге экспорттауға арналған тауарларды
экспорттау режимiне сәйкес кедендiк ресiмдеу кеден iсi жөнiндегi
нормативтiк актiлерде белгiленген тәртiппен кеден бажы мен салық
алынбай және экономикалық саясат шаралары қолданылмай жүзеге
асырылады.




          30. Жәйрем-Атасу АЭА-ның аумағынан Қазақстан Республикасынан тыс
жерлерге экспорттауға жататын тауарлар Қазақстан Республикасының
кеден аумағына қайтарылған кезде немесе белгiленген мерзiм iшiнде iс
жүзiнде экспорт жасалмаған жағдайда кеден бажы мен салық, сондай-ақ
олардан Қазақстан Республикасының Ұлттық Банкi белгiлеген қайта
қаржыландырудың ресми проценттiк ставкасы бойынша процент төленедi.




          31. Қазақстан Республикасының кеден iсi жөнiндегi заңдарында,
сондай-ақ осы Ережемен белгiленген тәртiптi бұзу Қазақстан
Республикасының заңдарында көзделген жауапкершiлiк шаралары қолдануға
әкеп соғады.








          IХ. ЕҢБЕК ҚАТЫНАСТАРЫ








          32. Әкiмшiлiк кеңесi Жәйрем-Атасу АЭА-ның рыногындағы ахуалды
ескере отырып, Әкiмшiлiк Кеңесi белгiлеген басым тәртiппен өз
кәсiпорындарында жұмыс iстеу үшiн жергiлiктi еңбек ресурстарын тартып
және оларды оқытуға әрi қайта мамандандыруға қатысатын шаруашылық
жүргiзушi субъектiлердiң қызметiн көтермелейдi.




          Жәйрем-Атасу АЭА-на жұмыс күшiнiң келуiн Әкiмшiлiк кеңесi
жанындағы жұмысқа орналастыру жөнiндегi қызмет Қазақстан
Республикасының жалпы көшi-қон саясатына сәйкес реттеп отырады.




          33. Жәйрем-Атасу АЭА кәсiпорындарындағы жалдау мен жұмыстан
босатуды, еңбек ету және демалыс режимiн, әлеуметтiк кепiлдiктер мен
өтемдер мәселелерiн қоса алғандағы еңбек қатынастары ұжымдық
шарттармен (келiсiмдермен) және жеке еңбек шарттарымен
(контрактiлермен) реттеледi. Ұжымдық және жеке шарттардың талаптары
Қазақстан Республикасының қолданылып жүрген заңдарында көзделген
талаптармен салыстырғанда, Жәйрем-Атасу АЭА аумағында тiркелген және
жұмыс iстейтiн кәсiпорындар мен ұйымдар қызметкерлерiнiң жағдайын
нашарлатпауға тиiс.




          34. Еңбекке ақы төлеудiң шарты мен мөлшерiн, сондай-ақ
қызметкерлердiң басқа да табыстарының түрлерiн шаруашылық жүргiзушi
субъектiлер өз қаражатының есебiнен дербес белгiлейдi.




          Жәйрем-Атасу АЭА аумағында жұмыс iстейтiн кәсiпорындардың
жұмыскерлерi - шетел азаматтарының еңбегiне ақы төлеу, демалыс беру
және зейнетақымен қамтамасыз ету Қазақстан Республикасының заңдарына
сәйкес және тиiстi контрактiлер негiзiнде жүзеге асырылады.








          Х. АЗАМАТТАРДЫҢ ЖӘЙРЕМ-АТАСУ АЭА-да БОЛУ ТӘРТIБI








          35. Жәйрем-Атасу АЭА аумағында Қазақстан Республикасының
заңдарымен, сондай-ақ Қазақстан Республикасы қатысушы болып табылатын
халықаралық келiсiмдермен белгiленген шетел азаматтары мен азаматтығы
жоқ адамдардың әрi олардың көлiк құралдарының келуi, кетуi, транзитi
мен жүрiп-тұру тәртiбi Қазақстан Республикасының заң актiлерiне қайшы
келмейтiн бөлiгiнде жұмыс iстейдi.




          Жәйрем-Атасу АЭА аумағында шетел азаматтары мен азаматтығы жоқ
адамдардың, сондай-ақ олардың көлiк құралдарының келуiн, кетуiн,
транзитiн және жүрiп-тұруын ресiмдеу жөнiндегi функцияларды орындау
үшiн орталық атқарушы органдар тиiстi мемлекеттiк органдардың
жекелеген бөлiмшелерiн құрады.




          36. Жәйрем-Атасу АЭА-да тiркелген заңды тұлғалардың шетел
азаматтарын шақыру және Қазақстан Республикасының қолданылып жүрген
заңдарына сәйкес өз қызметкерлерiн шет елдерге iссапарға жiберу
жөнiнде дербес шешiм қабылдауға құқығы бар.








          ХI. ҚОРЫТЫНДЫ ЕРЕЖЕЛЕР








          37. Жәйрем-Атасу АЭА өзi арнап құрылған мерзiм бiткен соң
таратылады.




          Жәйрем-Атасу АЭА таратылған кезде оның Әкiмшiлiк кеңесi
Қазақстан Республикасының Үкiметi мен Президентiне өзiнiң қызметi
туралы есеп, ал орынды болған жағдайда арнайы экономикалық аймақтың
мәртебесiн қосымша мерзiмге ұзарту жөнiнде негiзделген өтiнiш
жолдайды.




          38. Жәйрем-Атасу АЭА-ның жұмыс iстеу мерзiмi бiткеннен кейiн
Әкiмшiлiк кеңесiнiң төрағасы оның таратылуы жөнiнде заңды тұлғалардың
мемлекеттiк тiркелiмiне Жәйрем-Атасу АЭА таратылу процесiнде екендiгi
туралы мәлiметтердi енгiзу үшiн Әкiмшiлiк кеңестi мемлекеттiк
тiркеудi жүргiзген әдiлет органына жазбаша түрде хабарлайды.




          Осымен бiр мезетте Әкiмшiлiк кеңесiнiң төрағасы жергiлiктi және
орталық баспа органдарында Жәйрем-Атасу АЭА таратылуы, оның Әкiмшiлiк
кеңесi кредиторларының талаптар қою тәртiбi мен мерзiмi туралы
жарияланым жасайды.




          Жәйрем-Атасу АЭА-ның таратылуы заңды тұлғалардың мемлекеттiк
тiркелiмiне тиiстi жазба енгiзiлгеннен кейiн аяқталған болып
саналады. Жәйрем-Атасу АЭА-ның таратылуы оның жұмыс iстеу мерзiмi
бiткен күннен бастап алты айдан кешiктiрiлмей жүргiзiледi.




          39. Қазақстан Республикасының Президентi Жәйрем-Атасу АЭА-ын
мерзiмiнен бұрын тарату жөнiнде шешiм қабылдаған жағдайда тарату
рәсiмi осы Ереженiң 38-тармағында көзделген тәртiппен жүргiзiледi.




          40. Осы Ережемен белгiленген шарттар Қазақстан Республикасы
Президентiнiң Жарлығымен өзгертiлуi мүмкiн. 

